
Alþingi ályktar að skora á ríkisstjórnina að beita sér fyrir því, að ráðstafanir
verði gerðar til þess að veita félagsheimilum úti á landsbyggðinni bætta rekstrar-
aðstöðu.

Ráðstafanirnar miði að því, að tryggja megi eðlilegan rekstur félagsheimilanna,
einkum með tilliti til þess menningarlega hlutverks, sem félagsheimilunum ber að
rækja.

Greinargerð.

Það er allt of víða staðreynd, a. m. k. í hinum smærri byggðarlögum, að félags-
heimilin eiga við mikla rekstrarörðugleika að stríða. Sums staðar horfir til stór-
felldra vandræða, svo að fyrirsjáanlegt er, að félagsheimilin þurfa að draga stórlega
úr rekstri sínum, svo nauðsynlegur sem hann er hverju byggðarlagi.

Við svo búið má ekki standa, ekki sízt þegar þess er gætt, að þetta bitnar að
verulegu leyti á hinum félags- og menningarlega þætti starfseminnar. Tekjumögu-
leikar flestra félagsheimila bindast að mestu við beint skemmtanahald, en þar er
allur kostnaður orðinn gífurlegur, félagsheimilin verða að leita á náðir skemmti-
krafta, sem eru óhæfilega dýrir, einkum þegar þá þarf að sækja um langan veg.

Til þess að tryggja aðsókn er þetta þó engu að síður nauðsyn, því að ábatavon
er því aðeins fyrir hendi, að boðið sé upp á sem bezt skemmtiatriði eða sem vin-
sælasta hljómsveit. Skemmtanahaldið verður því snarasti þátturinn í starfseminni
og hrekkur þó sums staðar hvergi nærri til að standa undir eðlilegum rekstri. Meg-
inhlutverk félagsheimilanna verður því sjálfkrafa útundan og því meir sem rekstr-
araðstaðan er lakari og afkoman verrí.

í þeim tvíþætta tilgangi er tillaga þessí flutt að gera tilraun til þess að finna
leiðir í þá veru að tryggja eðlilegan og þróttmikinn rekstur félagsheimilanna og
um leið auðvelda þeim að eiga frumkvæði að eða greiða fyrir menningarlegri
starfsemi innan sinna veggja.


